
Гарадскі пасёлак Бешанковічы быў акупіраваны фашысцкімі захопнікамі 6 ліпеня 1944 года.  

Вызвалены 25 чэрвеня 1944 года часцямі 306-й і 334-й стралковых дывізій 43-й арміі ва 

ўзаемадзеянні з 46-й і 71-й стралковымі дывізіямі, 34-й асобнай танкавай брыгадай 6-й гвардзейскай 

арміі.  

219-ы гвардзейскі стралковы полк 25 чэрвеня вёў упартыя баі з праціўнікам, які абараняў лес 

у ваколіцах Бешанковічаў. Ён адбіў пяць контратак падраздзяленняў СС і штрафных рот праціўніка. 

Полк спаліў 3 танкі, 2 штурмавыя гарматы і ўзяў у палон 27 гітлераўцаў. 

У другой палове дня 25 чэрвеня 71-я гвардзейская дывізія пачала бой за Бешанковічы. 

Праціўнік аказваў упартае супраціўленне.  

Каб паскорыць вызваленне раённага цэнтра, камандуючы загадаў увесці ў бой 46-ю 

гвардзейскую стралковую дывізію. Яе часці, фарсіравалі Заходнюю Дзвіну, выйшлі на паўднёвы 

ўсход ваколіцы Бешанковічаў і сумесна з 71-й гвардзейскай стралковай дывізіяй 25 чэрвеня 1944 г. 

вызвалілі Бешанковічы. 

У баях за Бешанковічы 71-я гвардзейская дывізія знішчыла 600 гітлераўцаў і 3 танкі, узяла ў 

палон 76 салдат і афіцэраў праціўніка. Страціўшы Бешанковічы – важны апорны пункт на левым 

беразе Заходняй Дзвіны, праціўнік пачаў адыход на лепельскім накірунку. 

